
ANIX

UPETIK UB’ANTAJIK

We q’ayes kunab’äl ri’, man kk’iy ta ulöq utukel.  Je wa’ kpetik: ri rulewal are
täq le xoral, le uxäq laj täq  xerxob’ uwach.

RI KUKUNAJ

 Pamaj.

 Ib’och’.

 Kuk’iysaj upam le  tu’,

RI UKOJIK

 Chi rech le pamaj: Kpoq’owisäx jun
laj jub’utzaj pa jun xa’r k’a te k’u ri’
ktzaq jub’iq’ tzam ruk’, ktijow  jun  qumb’äl  ronojel  nïm aq’ab’
b’elejeb’ q’ij  ktijowik.

 Chi rech le  ib’och’: Kpoq’owisäx jun laj jub’utzaj pa jun xa’r, ktijow
xäq pa chi kech kajb’äl,  jun  qumb’äl  ktijowik ronojel  q’ij, lajuj  q’ij
ktaqexïk.

 Chi rech upam le  tu’:  Ktijowik  are chi’ ke’l ulöq ri ixöq pa tuj,
kutïj  jun  qumb’äl  chi rech pa waq’ib’ q’ij.

APACÍN

UPETIK UB’ANTAJIK

We q’ayes ri’ sib’aläj  nima’q  raqan le uxaq  xuquje’ räx kka’yik  le uwachib’äl
le uche’al, kk’iy ulöq pa  joron  juyub’ xuquje’ pa meq’ïn  juyub’.

RI  KUKUNAJ

 Le öj.

 Q’oxom  jolomaj.

 Q’oxom  wareyaj.

 Ch’a’k  rech palajaj.


